1.  Лянівая жонка№1
Жонка мужа знаравіла,  
тры дні печы не паліла.  
Тая ж печ закалела-
у печы дроў ні палена.  
Жонка мужа запрагае-
у лес па дровы выязджае.  
Прыехала да лесу.  
-Пру-ру.  .  . стой,  бо павешу.  
Сама дровы збірае
Венкшы воз накладае
Пад гару сама сядае
Мужа бічам падганяе
Вы, паны, дарогу дайце
мне лашадкі не пугайце.  
А я з панскага роду
не вазіла дроў я з роду.  
[bookmark: _GoBack]Як жаніўся,  то калінка,  
высушыла ў лучынку.  
А вы, хлопцы паментайце:
Вы багатых не шукайце. 
На багатай ажаніўся-
З лесу дроў навазіўся.  
Запісаў Лявон А. 2009г у вёсцы Вашкелі Воранаўскага раёна ад Сяліла Наталлі 1942 г.  н.  
2.  Хмель
Ой,  ты хмелю,  
рос ды рос,  
што не развіваўся?
Дзе ты,  сынку,  начаваў,  
што не разуваўся?
-А я, маці,  начаваў у лесе пры каліне,  
а я, маці, начаваў пры ладнай дзяўчыне.  
-Ой, не добра,  сынку,  робіш,  
што па ночы ходзіш.  
Жаліліся суседунькі,  
што ім шкоду робіш.  
-Не трэба хадзіці, не трэба любіці
Трэба было,  матуленька ў сем лет ажаніці.  
-Ці я табе, што казала ці забараняла,  
трэба было жаніцеся,  
як я ўспавівала.  
Запісала Русілевіч А. 2009 г. у в. Доцішкі Воранаўскага раёна ад Мураўскай Галіны1950 г.  н.  
3.  Гурочкі
Пасею гурочкі
нізка над вадою.  
Сама буду паліваці
дробнаю слязою.  
Выраслі гурочкі 
шырокі радочкі.  
Не бачыла міленькага 
чатыры гадочкі.  
А цяпер убачыла,  
як валы займала.  
Не паспела размаўляці,  
бо маці стаяла.  
Я яму пісала
беленькі лісточак.  
-Прыедзь,  прыедзь,  мой міленькі,  
хоць на адзін часочак.  
Цвітуць агурочкі-
палавіна ўецца.  
Сказаў мілы:”Любіць буду”,  
а цяпер смяецца.  
Цвітуць агурочкі,  
палавіна вяне
Сказаў мілы:”Любіць буду”,  
а цяпер не гляне.  
Запісала Русілевіч А. 2008г. у в.  Віганцы Воранаўскага раёна ад Лукашэвіч Марыі, 1944 г.  н.  
4.  У гасцях
Паедзем,  паедзем
мой муж -да тасця,  
а я млода- да гасця, 
а дзеці- да дзеда.  
Засядзем,  засядзем
мой муж- за сталом,  
а я млодзенька- пры ём,  
а дзеці- на зэдаль.  
Ой,  вып’ем,  вып’ем
мой муж-чарпаком,  
а я млода-стаканом,  
а дзеці- кілішкам.  
Закусім,  закусім
мой муж-хлебаком,  
а я млода-піражком,  
а дзеці –кілбасай.  
Станцуем,  станцуем
мой муж-драпака,  
а я млода-казака,  
а дзеці-крутушку.  
Запісаў Лявон А.  2009 г. у вёсцы ГарадзішчаВоранаўскага раёна ад Блашко Вінцэнціны 1927г.  н.  

5.  Цякла рэчанька
Цякла рэчанька
цякла быстрая.  
А ў той рэчаньцы
вада чыстая.  
Там адзін казак
вёў каня паіць,  
а другі казак 
вёў жану тапіць.  
Не тапі мяне сярод днёчанькі,  
а ўтапі мяне сярод ночанькі,  
як мае дзетанькі спаць паложацца.  
Запісала Русілевіч А. 2008г. у в.  Віганцы Воранаўскага раёна ад Лукашэвіч Марыі, 1944 г.  н.  
6.  Муж паехаў у дарогу 
Муж паехаў у дарогу,  дарогу,  
я прапіла карову,  карову,  
Цяпер сяджу журуся,  
Муж прыедзе-баюся.  
Муж прыехаў з дарогі,  дарогі,  
А я яму ў ногі.  
Што я мужу зрабіла-
Я карову прапіла.  
А муж мяне цалуе,  цалуе,  
карову даруе,  даруе.  
Пій, жоначка,  здарова,  
Будзе друга карова.  
Запісаў Лявон А. 2009г. у вёсцы Вашкелі Воранаўскага раёна ад Будрэвіч Любові 1920г.  н.  
7.  Беднякі і багачы
Бедныя віна п’юць-
багачы завідуюць.  
Ой, бедныя віна п’юць-
багачы завідуюць.  
Не завідуй багачу-
усе дзеньгі ўплачу.  
Ой, не завідуй багачу-
усе дзеньгі ўплачу.  
Дзве бумажкі-
паўкармашкі.  
Паўтара серабра.  
Ой, дзве бумажкі-
паўкармашкі.  
Скажы,  скажы,  добры пан
як на імя называн?
Ой, скажы,  скажы,  добры пан
як на імя называн?
А я з места мешчанцін,  
маё імя-Канстанцін.  
Ой, а я з места мешчанцін,  
маё імя-Канстанцін.  
А я з места мешчанка
маё імя-Касенька.  
Ой, а я з места мешчанка
маё імя-Касенька.  
Маё імя Касенька
па бацюшкуКарпанька.  
Ой, маё імя Касенька
па бацюшкуКарпанька.  
Хоць аб’едзь ты цэлы свет-
За мяне там лепшай нет!
Запісаў Лявон А.  2009 г. у в.  Вашкелі Воранаўскага раёна ад Здановіч Ганны 1934 г.  н.  
8.  Быў у мяне белы конь
Быў у мяне белы конь,  белая каніна.  
Я й паехаў у сяло,  дзе адны дзяўчыны.  
 А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
Якпрыехаў ў сяло, там старая хата.  
Стара баба, стары дзед, ды дзеўка гарбата.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
Запрасілі да стала, прыгадалі сесці.  
Нячышчану бульбу заставілі есці.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
А я тую бульбу па стале качаю.  
На прыпечку варэнікі, я на іх маргаю.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
Патушылі каганец,  палажылі спаці
Я за тыя варэнікі ды з хаты ўцякаці.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
Дагнаў мяне стары дзед ды ў пералазе
Агрэў мяне качаргой ды чатыры разы.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
А я ўсё дзіўлюся, дзе мая Маруся.  
А я ўсё дзіўлюся, дзе ж ты мая Маруся.  
Запісаў Лявон А.  2009 г. у в.  Вашкелі Воранаўскага раёна ад Здановіч Ганны 1934 г.  н.  
9.  Хлопец пашаньку пахае
Хлопец пашаньку пахае
Ой,  ёй,  ёй
яго сошанька крывая
Ах,  Божа ж мой!
Прыйшла к яму чарнявая
Ой,  ёй,  ёй
Вазьмі ж мяне, хлопец, замуж
Ах.  , Божа ж мой!
Дзеўка замуж захацела
Ой,  ёй,  ёй
ледзь уся не абамлела
Ах,  Божа ж мой!
Хлопец з дуру ажаніўся
Ой,  ёй,  ёй
Навек жонкай падавіўся
Ах,  Божа ж мой!
А ні лыжкі,  а ні міскі
Ой,  ёй,  ёй
Павесілі тры калыскі
Ах,  Божа ж мой!
Ля калыскі трэба няньку
Ой,  ёй,  ёй
Каля печы кашаварку
Ах, божа ж мой
Даў ёй хлопец тры капейкі
Ой,  ёй,  ёй
Купі солі, купі хлеба
Ах,  божа ж мой
Хлеба,  солі не купіла
Ой,  ёй,  ёй
На базары заблудзіла
Ах,  божа ж мой
Хлопец пашаньку пахае
Ой,  ёй,  ёй
Яго сошанька крывая
Ах,  божа ж мой.  
Запісаў Лявон А. 2009г. у в.  Салтанішкі Воранаўскага раёна ад Кропіс Вінцэнціны 1930 г.  н.  
10.  Чабарок
Чабарок,  чабарок
Ды каля дарожкі
Харошанькі мой міленькі
Ды крывыя ножкі.  
А мой жа даўганогі
Ой,  які ж ты не харошы
Каб ты быў такі, як я
То даўно была б твая.  
Каля сада я хадзіла 
Ды лічыла вішні
Дай жа божа кавалера
Ды пад мае мыслі.  
Каб і люльку не курыў
Табака не нюхаў,  
Чужых жонак не любіў,  
Адну мяне слухаў.  
Запісаў Лявон А. 2009г. у в.  Салтанішкі Воранаўскага раёна ад Кропіс Вінцэнціны 1930 г.  н.  
11.  Не стой на ляду.  .  . 
.  Не стой на ляду, бо павалішся.  
Ці ты мяне верне любіш, ці ты хвалішся?
Ой,  я цябе люблю, карай мяне, Божа,  
Абымаў, цалаваў,  веля сэрца можа.  
Ні наабымаўся,  ні нацалаваўся.  
Як у садзе салавей ні нашчабятаўся.  
Ой, ты мілая мая,  хварэла, балела,  
Сколька ты ад мяне падарачкаў мела?
.  Як ты, дурань,  даваў-разумная брала.  
Я такімі дуракамі платы падпірала.  
Як ты,  дурань хадзіў-разумна звадзіла.  
Я такімі дуракамі платы гарадзіла.  
Не стаі пад акном-захадзі да хаты,  
Мая матка хлеб пячэ-абліжаш лапату.  
Не стаі пад акном-не свяці грудзіма,  
Захадзі ты, раздзявяка, гавары з людзіма.  
Каля рэчкі хадзіў ды не ўнываўся,  
які бацька чорт быў, такі сын удаўся.  
Як пайду я на базар,  канапель нацёршы,  
усе хлопцы за замной, голавы задзёршы.  
Як пайду я на базар,  маку нашчыпаўшы,  
усе хлопцы за замной,  шапкі паздымаўшы.  
Запісаў Лявон А. 2008г. у в.  Гарадзішча Воранаўскага раёна ад Блашко Вінцэнціны, 1927г.  н.  


